
Adnoddau gwreiddiol sy’n dangos tystiolaeth o feithrin sgiliau llythrennedd 
dysgwyr a gwahaniaethu 

 
 

Blwyddyn 7 
 
Hetiau De Bono: Mae angen i’r disgyblion defnyddio Hetiau De Bono er mwyn 
gwerthuso Bar/Bat Mitzvah. Mae’r hetiau yn symboleiddio sgiliau llythrennedd 
Cymraeg gwahanol. Mae’n galluogi disgyblion gweithredu nifer o sgiliau megis 
mynegi barn, gwerthuso, pwyso a mesur a bod yn greadigol. 
 
I wahaniaethu, dwi wedi defnyddio’r Hetiau De Bono fel rhyw fath o ffurf 
Tacsonomeg Bloom.  Mae’r hetiau yn cynrychioli lliw, ac mae’r lliw yn 
cynrychioli sgil penodol. Mae’r het wen yn yr het fwyaf syml o ran cyflwyno 
gwybodaeth ac fel y Dacsonomeg Bloom lle maent yn mynd yn anoddach wrth 
fynd trwy’r lliwiau, fel yr het goch sy’n ofyn i ddisgyblion pwyso a mesur. 
Penderfyniad y disgyblion dewis y fath o gwestiynau nhw eisiau ateb yn ôl gallu 
nhw. 

Cychwynwyr Her: 
 
 Mae’r dasg agoriadol yma yn ofyn i’r disgyblion naill ai ysgrifennu brawddeg 
gan ddefnyddio 3/9 o’r geiriau allweddol NEU i ysgrifennu paragraff byr gan 
ddefnyddio pob gair. Gwelir bod y dasg yma yn galluogi disgyblion ymarfer 
sgiliau llythrennedd Cymraeg wrth iddynt ddefnyddio’r eirfa allweddol ac i roi 
mewn i frawddegau llawn/paragraff byr. Rwyf wedi gwahaniaethu’r dasg yma 
try roi dewis i’r disgyblion creu paragraff byr gan ddefnyddio pob gair, neu 
ddefnyddio 3 gair allweddol a rhoi i mewn i frawddeg. 

Tasg Her: Cerdd Acrostig 
 
Rydw i wedi cynllunio tasg her i’r disgyblion sydd wedi gorffen yr e-bost – i 
greu cerdd acrostig ‘BAR MITZVAH’ er mwyn crynhoi beth nhw wedi dysgu yn 
eiriau ei hunain. Byddaf yn dweud mai angen defnyddio geiriau allweddol fel 
Yad, Kippah. Yma bydd disgyblion yn defnyddio eu sgiliau llythrennedd o 
ysgrifennu cerdd acrostig gan ddefnyddio geirfa allweddol. I wahaniaethu, rwyf 
wedi cynnig y tair brawddeg gyntaf felly mae hawl i ddisgyblion defnyddio. 

Bocs eirfa allweddol: 
 

 
 
 
Cwestiynau Cwis: Rwyf wedi creu cwestiynau cwis am ddefodau dod i oed 
Iddewig, lle mae angen i’r disgyblion ysgrifennu ac ateb y cwestiynau yn eu 
llyfrau. I wahaniaethu, rwyf wedi creu tasg her, lle mae angen i’r disgyblion 
ysgrifennu manteision ac anfanteision o gael Bar Mitzvah. 

Mynegi Barn: Bydd y disgyblion yn ymarfer sgil llefaredd wrth i fechgyn dadlau 
- A yw’n annheg i ferched Iddewig aeddfedu cyn bechgyn Iddewig?’ a merched 
dadlau - A yw’n deg i ferched peidio gwisgo Kippah a Tallit?’ Rwyf wedi 
cynnwys geirfa mynegi barn ar sleid PPT er mwyn annog y disgyblion i 
ddefnyddio’r eirfa yma. I wahaniaethu, rwyf wedi dewis iddynt drafod mewn 
pâr er mwyn helpu ei gilydd rhannu a thrafod syniadau. 
 
 
 
 
 
 
 
 
 
 
 
 
 
 
 
 
Tasg Ysgrifenedig: dwi am i’r disgyblion cwblhau tasg ysgrifenedig yn ei llyfrau: 
‘Nodi'r gwahaniaethau rhwng Iddewiaeth Uniongred ac Iddewiaeth 
Ddiwygiedig yn nhermau Bar/Bat Mitzvah’. I wahaniaethu, rydw i wedi cynnig 
model o sut i ateb y cwestiwn – y ‘bwrgwr’. Ymhellach, fel tasg her, petai’r 
disgyblion wedi gorffen rydw i wedi cynllunio tasg ymestynnol sydd yn ofyn i’r 
disgyblion i ysgrifennu pam byddai rhai pobl yn credu dylai Iddewon addasu eu 
syniadau i gyd-fynd a’r amser. 

Crynhoi mewn 66 gair: 
 
Rydw i wedi creu templed 66 geiriau gan ofyn i ddisgyblion crynhoi beth nhw 
wedi dysgu am gerrig milltir mewn 66 gair. Dyma gyfle i ddisgyblion defnyddio 
eu sgiliau llythrennedd Cymraeg o ysgrifennu a chrynhoi'r hyn maent wedi 
dysgu. 

Tasg Darllen a Deall: 
 
Mae angen i’r disgyblion darllen a deall tudalen gwybodaeth a bwydo’r 
wybodaeth briodol ar y tudalen gwaith. Yma, mae disgyblion angen defnyddio 
eu sgiliau darllen ac ysgrifennu wrth ddarllen y darn darllen ac ateb y 
cwestiynau. 

Darn Darllen a Diagram Venn: 
Mae angen i’r disgyblion darllen a deall tudalen gwybodaeth ac mewn geiriau 
eu hun bwydo’r wybodaeth briodol i mewn i Ddiagram ‘Venn’. Rhaid iddyn 
nhw ysgrifennu am Fedydd Babi a Bedydd Oedolyn a beth sydd yn debyg 
rhyngddyn nhw. 

Paratoi ar gyfer tasg ysgrifenedig:  
Mae angen i’r disgyblion paratoi i ysgrifennu ac ateb cwestiwn mynegi barn: 
“Mae angen cynnal seremoni grefyddol i ddathlu genedigaeth babi.”  
Rydw i am ofyn i greu Meini Prawf Llwyddiant fel dosbarth, ac felly bydd y 
disgyblion yn ymwybodol o ddefnyddio matiau mynegi barn fel ‘Yn fy marn i… 
Ar y llaw arall….’/paragraffau/ystyried dwy ochr y ddadl ayyb. 

E-bost:  
Yma, bu’r disgyblion yn defnyddio eu sgiliau darllen o ddarllen e-bost Solomon 
ac yna yn dysgu sut i ysgrifennu e-bost nôl at eu ffrind Iddewig. 
I wahaniaethu, rwyf wedi cynnig enghraifft gall rhai disgyblion defnyddio wrth 
ysgrifennu’r e-bost. 

Blwyddyn 8 
 
Briff Cyfrinachol: Ysgrifennu Araith 
Yma rwyf wedi paratoi briff cyfrinachol i’r disgyblion darllen. Rydw i wedi rhoi 2 
munud i’r disgyblion darllen y briff yn eu grwpiau. Mae angen i’r disgyblion 
cydweithio fel grŵp i rannu syniadau a pharatoi araith er mwyn cyflwyno i’r 
panel. Bydd angen i bawb ysgrifennu’r araith yn eu llyfrau.  Bydd angen i’r 
disgyblion dewis 1 person o’r grŵp i adrodd yr araith i’r panel. 

Trafodaethau Ddosbarth:  
Dwi am i’r disgyblion ymarfer eu sgiliau llefaredd a thrafod mewn parau petai 
nhw’n cytuno neu anghytuno efo rhestr o eitemau fel ‘Hela llwynogod, 
arbrofion meddygol, lladd er mwyn cael y croen i greu dillad’. Ar ôl 3 munud o 
drafod, byddaf yn cynnal trafodaeth ddosbarth er mwyn rhannu safbwyntiau. 
Pwrpas y dasg yma yw deall safbwyntiau’r disgyblion am sut ddylai pobl trin 
anifeiliaid er mwyn bwydo mewn i destun o sut mae Mwslemiaid yn trin 
anifeiliaid. 

Ysgrifennu llythyr anffurfiol:  
 
Mae angen i’r disgyblion ysgrifennu llythyr anffurfiol. Ymhellach, mae’n 
angenrheidiol fod y disgyblion yn defnyddio arddull ymson cywir. Fel dosbarth, 
roedden ni wedi trafod beth mae angen er mwyn ysgrifennu llythyr anffurfiol – 
cyfeiriad chi ayyb.. I wahaniaethu, dwi wedi cynnig brawddeg agoriadol er 
mwyn helpu’r disgyblion dechrau ysgrifennu eu llythyr anffurfiol. Bydd hyn yn 
helpu’r disgyblion llifo mewn i’r llythyr. 
 
 
 

 


